Հիմնավորում
Հայաստանի Հանրապետության կառավարության
<<Հայաստանի Հանրապետության կառավարության 2014 թվականի փետրվարի 13-ի N 265-Ն որոշման մեջ փոփոխություններ և լրացում կատարելու  մասին>> որոշման նախագծի վերաբերյալ

Հայաստանի Հանրապետության կառավարության <<Հայաստանի Հանրապետության կառավարության 2014 թվականի փետրվարի 13-ի N 265-Ն որոշման մեջ փոփոխություններ և լրացում կատարելու  մասին>> որոշման նախագծի ընդունման անհրաժեշտությունը պայմանավորված է.
1. Մշտապես գործող ֆինանսատնտեսական նախարարական կոմիտեի 2014 թվականի մայիսի 15-ի N 23.20[196721]-14 արձանագրության 6-րդ կետի 2-րդ ենթակետի համաձայն:
2. Կարգավորման  ենթակա  հարաբերությունների ներկա վիճակը և առկա խնդիրները.
ՀՀ կառավարության 2014 թվականի փետրվարի 13-ի N 265-Ն որոշմամբ հաստատված ընդհանուր օգտագործման հանրապետական և մարզային նշանակության ավտոճանապարհների ըստ ենթակայության դասակարգման, այդ ճանապարհների բնակավայրերով անցնող տարանցիկ հատվածները թեև պետական են, սակայն գտնվում են համապատասխան համայնքների տնօրինության և կառավարման ներքո, ինչը խոչնդոտում է ճանապարհային աշխատանքների ամբողջականությանը և դժվարացնում դրանց կառավարումը: Օրինակ, 3 գյուղական համայնք իրար կապող հանրապետական կամ մարզային նշանակության ճանապարհի ձմեռային պահպանման համար կապալառուն պետք  է կնքի 1 պայմանագիր ՀՀ տրանսպորտի և կապի նախարարության կամ մարզպետարանի հետ և 3 առանձին պայմանագրեր` գյուղապետարանների հետ, որից հետո ձևակերպի իր ծախսերն` ըստ առանձին պայմանագրերի: Իսկ եթե գյուղական բնակավայրերն իրենց բյուջեի սղության պատճառով պայմանագիր չկնքեն, ապա  ճանապարհը կսպասարկվի հատվածաբար:
	Սույն նախագծով առաջարկվում է հանրապետական և մարզային նշանակության ճանապարհների համայնքային ենթակայության հատվածները հանձնել համապատասխանաբար ՀՀ տրանսպորտի և կապի նախարարության և համապատասխան մարզպետարանի տնօրինությանը:


